
Լեռնային Ղարաբաղից տեղահանված անձանց և ընդունող 

համայնքների համար բժշկական կլինիկաների բացման 

արարողությունները (Ճապոնիա-ՄԱԶԾ համատեղ ծրագիր) 

 

2025 թվանակի հունիսի 3-ին Արարատի մարզի երեք համայնքներում 

(Այնթապ, Ռանչպար և Տափերական) տեղի ունեցան Ճապոնիա-ՄԱԶԾ 

համագործակցության միջոցով վերանորոգված բժշկական 

հաստատությունների բացման արարողությունները։ Միջոցառումներին ներկա 

էին Հայաստանում Ճապոնիայի դեսպան պարոն ԱՈԿԻ Յուտական, 

Հայաստանում ՄԱԶԾ մշտական ներկայացուցիչ տիկին Նաթիա Նացվլիշվիլին և 

այլ պաշտոնյաներ: 

 

Կլինիկաների վերանորոգումը «Լեռնային Ղարաբաղից տեղահանված 

անձանց և հյուրընկալող համայնքների հիմնական ենթակառուցվածքների և 

սոցիալական ինտեգրման աջակցության ծրագրի» (3 միլիոն ԱՄՆ դոլար) մի 

մասն է, որն ուղղված է հինգ ոլորտների բարեփոխմանը, այդ թվում՝ 

ապաստարանների և կլինիկաների վերանորոգում, ջրային ռեսուրսների 

կառավարման տարածքների կառուցում, ինչպես նաև ընդունող համայնքների և 

տեղահանված անձանց միջև վստահության ամրապնդմանը։ 

 

2023 թվականի սեպտեմբերին Ադրբեջանի ռազմական հարձակումից հետո 

Լեռնային Ղարաբաղից Հայաստան փախան ավելի քան 100 000 տեղահանված 

անձինք։ Նրանցից շատերը ցրված են ամբողջ Հայաստանում՝ հույսը դնելով 

հարազատների և ծանոթների վրա, մինչդեռ ստիպված են ապրել անկայուն 

կյանքով՝ անորոշ ապագայով։ Չնայած նրան, որ Հայաստանի կառավարությունը 

տարատեսակ աջակցություն է տրամադրում տեղահանված անձանց՝ 100 000 

տեղահանված մարդկանց աջակցելը ծանր բեռ է կառավարության համար, և այս 

ծրագիրը նաև նպատակ ունի օգնել մեղմել այդ լարվածությունը։ 

 

Յուրաքանչյուր կլինիկայի վերանորոգումը կբարելավի մարդկանց 

առողջապահական ծառայությունների հասանելիությունը և հնարավորություն 

կտա նրանց ստանալ ավելի բարձրորակ բժշկական օգնություն: Յուրաքանչյուր 

բացման արարողության ժամանակ դեսպան Աոկին հույս հայտնեց, որ 

տեղահանված անձանց և հյուրընկալող համայնքների անդամների միջև 

փոխըմբռնումը կաճի, նրանց համերաշխությունը կխորանա, և որ այս ծրագրի 

շրջանակներում տրամադրվող ապագա աջակցությունը իմաստալից կլինի տեղի 

բնակչության համար: 

 



  

Դեսպան Աոկիի ելույթը Կարմիր ժապավենի կտրում 

  

Ծառատունկ Ռանչպարում Տափերականի կլինիկայի դիմաց 

          

    Դեսպանին ողջունում են աղ ու հացով  Երեխաների երաժշտական ելույթը 

 

 


